
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

এনক আর্ডেন।
৪৩





সাগরের দিকে যেন এক দৃষ্টে চেয়ে।

তাহে রচিল কুটীর তারা; তালপত্রে

ছাইল কুটীর-চাল; আধ কুঁড়ে ঘর,

আধ বন্য গিরিগুহা, প্রকৃতি-রচিত।

এইরূপে নিবসয়ে তিনটী পরাণী,

প্রকৃতি ভাণ্ডার পূর্ণ স্বর্গীয় উদ্যানে

অনন্ত গ্রীষ্মের মাঝে, নিরানন্দ মনে।
সবাকার ছোট যেটি, বালক বয়স,

রাত্রির দুর্দ্দৈব ঘোরে ভগ্নধ্বংস পোতে,

আহত—শয্যায় শায়ী পাঁচটি বৎসর,

জীবন-মরণ-সন্ধিস্থলে। সেই হেতু

নিয়ত তাহার পাশে কাটাইল তারা।

অবশেষে ইহলোক ত্যজিল সে যবে;

দেখিতে পাইল তারা কাষ্ঠগুঁড়ি এক।

এনকের সহচর, সাবধান-হীন,

মার্কিণের আদিম অসভ্য জাতি মত,

অগ্নি-যোগে কাঠে বেধ করিবারে গিয়া,

পড়িল—মরিল নিজে সর্দ্দি-গর্ম্মি হয়ে।

রহিল তখন শুধু এক একাই।

